
A CUME DO CLIMA DE PARIS

En Paris logrouse o primeiro acordo internacional acerca do cambio climdtico

Logo de sucesivos cumes noutros tantos destinos internacionais, a capital francesa inscribird o seu nome na
historia ambiental do Planeta

Ao fin foi posible e, en Paris, tras arduas
xornadas de debate, de optimismo e pesimismo,
195 naciéns representadas por presidentes,
primeiros ministros, ministros de exteriores oude
medio ambiente lograron un acordo para atallar
o quecemento que, desde a industrializacién, o
home desencadeou cos seus comportamentos.

Na capital francesa ninguén dubidaba do
veredicto dos cientificos e técnicos do clima.
Afortunadamente os defensores da incerteza
do cambio climatico foron caendo no pasado
e neste cume non tiveron voz. Tampouco
estiveron representados en Paris os que en
Espafia compartian as ideas mais desfasadas
respecto ao clima global.

Segundo todos os medios, desde o principio, na
capital de Francia o ambiente era diferente ao
de cumes anteriores. Por unha banda, as nacions
mais contaminantes como China e USA acudian
ao encontro cun talante moito mais aberto.O seu
animo de obter un resultado positivo foi clave
nas negociacions. As economias emerxentes
pola sia banda, cofiecen desde hai anos que a
sUa contribucion ao cambio climatico comeza a
ser decisiva, o que lles situaba na mesa decisoria
tamén.

Co acordo dos paises mais fortes
economicamente e 0s que se atopan nunha
situacion mais desfavorecida -que se veran
reconfortados por importantes sumas
de difieiro que lles permitan horizontes
esperanzadores de desenvolvemento- restaba
un Unico e ultimo concorrente as negociacions:
o mercado. Efectivamente, os mercados
financeiros son claves en calquera decisién
de indole planetaria. Como se encargaron de
apuntar numerosos manuais de economia, o
mais apetecible para este tipo de negociadores
é a certeza, a seguridade xuridica e econémica
dun marco estable. Pois ben, parece que
Paris tamén logrou este fito. En palabras do
secretario de Estado de EE.UU, de Paris sae
unha mensaxe nitida: “é necesario mobilizar
o investimento para lograr unha transicién a
unha economia limpa”. O secretario xeral da
ONU, o coreano Ban Ki-moon, afirmou pola sua
banda: “os mercados xa tefien un sinal claro”.




Que é o acordado no cume?

En primeiro lugar que o aumento da temperatura
é consecuencia das practicas contaminantes
humanas. Isto é fundamental porque, por esa
razon e sobre esta base, establécense medidas
para combatelo.

As nacions reunidas acordan que é fundamental
que a Terra non exceda os dous graos de alza de
temperatura respecto dos niveis preindustriais.
Mesmo o intento que se marcan os paises é lograr
deixalo en 1,5 graos no ano 2100. Para iso, os 195
paises deberadn poner sobre a mesa os seus plans
canto antes para que a firma de todas as naciéns
sexa vinculante desde esta préxima primavera. Isto
quere dicir que os seus compromisos e traballos
tendentes a minorar a sda contribucion global
empezaran a funcionar desde a primavera do ano
16, ainda que as medidas directamente efectivas
seran postas en marcha de maneira taxativa a
partir do ano 2020.

Como control realizaranse medidas quinquenais
cuxa primeira data sera 0 2018, s6 dous anos antes
de que no 2020 entren en vigor os acordos de
Paris. As medidas seran exhaustivas para os paises
desenvolvidos, algo menores para as economias
emerxentes e de minimos para 0s paises
empobrecidos. Por ultimo, pero absolutamente
clave, é o compromiso arrincado &s naciéns
desenvolvidas de aportar 100.000 milléns de
délaresanuais paracontribuiraosanhelosdocume.

Esta cifra subira a partir do ano 2025, ademais.
Pendente queda o desenvolvemento dun
organismo de Perdas e Danos que compense
aos estados mais afectados polos efectos do
cambio climatico (ex. os estados insulares) que
vera a luz en sucesivos encontros.

Que sucedera cos combustibles fésiles,
principais axentes contaminantes e factor
desencadeante do cambio climatico?
En reunidns desta indole é necesario que os
asinantes alcancen un encontro que satisfaga
a todos. Desde a responsabilidade que cada
nacién ocupa no contexto internacional pero
sen descoidar as expectativas e o modo de
desenvolvemento de cada pais. En gran medida
esta foi unha das causas de fracasos de cumes

anteriores.

En Paris era moi importante non obviar as
necesidades de paises que fundamentaron todo
0 seu desenvolvemento na economia da sua
materia prima mdis prezada, o petrdleo. Para eles
xurdiu unha figura nesta reunion da que se vina
falando anos: o secuestro e almacenamento de
carbono. Non é outra cousa que permitirlles un
equilibrio entre as suas extraccions e os medios
de compensacion ata alcanzar un balance que
non corte de raiz os medios de vida dos paises
produtores de combustibles fésiles.



A nosa cidade

A Corufia aposta por politicas que minoren o cambio climatico.

A través dun amplo documento A Coruia conta cunha Estratexia contra o cambio climatico (pica aqui). Na
mesma contémplase un marco xeral e accidons que desenvolver co animo de que a contribucién da nosa
cidade sexa en positivo, minorando a incidencia do noso desenvolvemento e economia sobre o Planeta.

Nos programas educativos da Concelleria de Medio Ambiente o cambio climatico é un aspecto basico que
vertebra todos as actividades cos escolares. Desde os mais pequenos ata os bachareis; singularmente no
programa do Aire e no da Enerxia e o Cambio Climatico, cofiecen as repercusiéons dos nosos habitos de
vida non sustentables sobre a Terra.



http://www.coruna.es/servlet/Satellite?cid=1370254310597&itemID=1414462613031&itemType=Contenido&pagename=Medioambiente%2FPage%2FGenerico-Page-Generica

Expresandonos polo clima!

Dous colexios corufieses foron os protagonistas das interesantes acciéns que deron
visibilidade ao compromiso co clima por parte da nosa cidade

Coincidindo coas datas do Cume, os alumnos de dous colexios da nosa cidade, o CEIP Montel Touzet e
o CEIP Curros Enriquez foron os protagonistas dunha actividade relacionada coa mesma. Nas suas aulas
impartiuse unha charla acerca do cambio climatico, os antecedentes deste encontro e do moito que nos
xogabamos na reunién en Francia. Ademais, a continuacién, pintaron duas pancartas alusivas ao Cume,
unha en clave local co logotipo e a mensaxe da nosa cidade e outra coa imaxe do encontro en Paris. Estas
lonas foron colgadas no Palacio Municipal e exhibidas durante os dias que durou a Cume para deixar
patente que os escolares da Coruna téfeno moi claro: Coruia contra o cambio climatico!

5. Uns dias de tempo fresco e seco
favoreceron que os traballadores do
palacio municipal, os visitantes da praza,
etc. puidesen contemplar nos balcéns o
traballo concluido. Mentres, en Paris, as
autoridades mundiais lograron un acordo
que nos permite ser moderadamente
optimistas co clima do futuro da Terra.




0 CONSUMO NAS DATAS D0 NADAL

A Asociacion Provincial de Hostaleria, a Asociacidon de Hostaleiros da rua Barreira, representantes da drea
Comercial das Conchinas, da Zona Comercial Obelisco e a Federacion Unién de Comercio Corufiesa son
grupos craves na nosa cidade para o éxito de iniciativas relacionadas cos residuos comerciais e hostaleiros.

Nas xornadas previas ao Nadal reunironse coa Concelleira de Medio Ambiente para falar sobre o obxectivo de
mellora comun referido aos residuos

O mes de decembro é o mes no que o consumo
familiar presenta un maior crecemento. Botamos
a casa pola xanela e, a parte dos gastos frecuentes
(que tamén son mais altos, por exemplo en
calefaccion) as datas do Nadal son o gran
detonante. En defensa dos gastos deste mes e o
seguinte hai que dicir que non son en xeral, tan
dolorosos como outros precedentes nos que a
conta doméstica destinase a vestiario escolar,
libros para o colexio ou gastos inherentes ao
regreso as aulas. Decembro e xaneiro son meses
encamifnados ao goce en familia e ao lecer cos
amigos. Os mais pequenos vense colmados de
atenciéns e é un momento especial no que tamén
podemos educalos na sustentabilidade (ainda
que non é tarefa facil nestes dias).

O consumo destes meses ten cada ano os seus
claroscuros. Os excesos destas datas alcanzan
ao medio ambiente tanto pola version mais
acaparadora de obsequios e gastos inutiles como
polos excesos en envoltorios, envases e embalaxes
cos que os engalanamos.

Desde a Concelleria nestas datas animase aos
consumidores a realizar as stias compras no
comercio local, favorecer a nosa gastronomia
de tempada e procurar a contenciéon do gasto
sobre aqueles elementos mais perecedoiros.

No ambito dos residuos, desde o Concello
comezou unha campana informativa e de
sensibilizacion na que se visitaran mais de 2.000
establecementos hostaleiros e comerciais para
impulsar “boas practicas” de xestion de lixos e
recoller propostas e demandas dos profesionais
destes sectores crave na nosa economia local.

O concello realizara duas recollidas diarias de
residuos orgdnicos durante as vacacions de
Nadal nestes establecementos e, a partir do
18 de decembro, entre as ruas Juana de Vega
e Capitan Troncoso reforzarase a recollida de
carton. Tamén desde o centro e na contorna
da Falperra, as rdas A Cubela, Anxo Senra e
Barcelona.




ERRE QUE ERRE COS PROGRAMAS DE EDUCACION AMBIENTAL

Os tres erres (reduce, reutiliza e recicla) son un conecido slogan ambiental que mediante un sinxelo truco
mnemotécnico axudanos a lembrar un modo responsable de comportarse cos envases e embalaxes
para mellorar o noso medio ambiente. Pero antes de que estes tres erres fixéranse populares, outra
expresion recalcaba un xesto de insistencia e tenacidade: o erre que erre. Pois ben, esta é a aposta que
neste ano volvemos pofer en marcha desde a Concelleria. O erre que erre co noso proposito de que mais
nenos e mozos da nosa cidade sexan destinatarios dos nosos programas de medio ambiente, que mais
adultos soliciten visitas, charlas, xornadas ou seminarios relacionados cos aspectos mais relevantes da
sustentabilidade, urbana. Sabemos que o medio ambiente non coflece de fronteiras polo que, desde o
ambito da nosa responsabilidade non pechamos as portas para realizar actividades mesmo féra do noso
limite municipal. Se podemos obter unha experiencia enriquecedora, se ten valor educativo, demostrativo
ou se os seus destinatarios precisan dunha colaboracién maior que a que poden alcanzar coas suas forzas,
a Concelleria ofrécese a axudar...

Ademais dos programas escolares anuais, que comezaron xa a realizarse, parece un bo momento para
lembrar a ampla oferta que contempla a educacién ambiental municipal:

- Programa de visitas guiadas, rutas e observacion
da natureza

Destinado a calquera grupo de idade ou colectivo.

En diferentes datas do ano, a través de centros civicos e de
bibliotecas e por outras canles (iniciativas propias de centros
escolares, asociaciéns, colectivos ou grupos de amigos)
faranse saidas a espazos emblematicos da natureza galega.

Se desde ou teu colexio ou instituto, asociacion ou grupos
de amigos desexades contar cos nosos educadores nestas
tarefas, ou planeando as vosas saidas, podemos asesorarvos
ou realizar tarefas de guias. Non deixedes de comentarnos
calquera dubida respecto diso, seguro que podemos chegar
a un acordo!

« Cursos, xornadas e talleres

Destinados a calquera grupo de idade, abordaran temas
candentes na actualidade ambiental. Especialistas e técnicos
de diferentes areas e de distintas administraciéns serdn
s6 alguns dos que compareceran ao longo do ano para
formar, discutir e educar & cidadania nun talante e nuns
cofilecementos ambientais superiores.

Se desde ou teu colexio ou instituto asociacién ou grupos de
amigos organizanse algunhas xornadas de medio ambiente,
ou se desexasedes facelo, a nosa implicacion poderia
resultarvos de axuda.



- Dias sinalados no ano como madis importantes para o
medio ambiente, como o Dia de Educaciéon Ambiental, Dia
do Medio Ambiente, dia dos Océanos, ou a xa tradicional
Hora do Planeta (en colaboracion coa ONG WWF/ Adena).
contaran cun oco destacado na axenda municipal de eventos.

Celebrades algun dia sinalado e viriavos ben a nosa axuda
para elaboralo? Os que nés imos conmemorar este ano (e os
vindeiros) son os seguintes:

- Dia dos Bosques

- Dia da auga

- Hora do Planeta

- Dia Internacional da Nai Terra

- Dia Internacional do a Concienciacién sobre o Ruido
- Dia da Diversidade Bioldxica

- Dia dos Océanos

- Semana da Enerxia Sustentable

- Dia Mundial do Medio Ambiente

- Dia Mundial das Aves

- Exposiciéns: neste ano que remata desenvolvemos a
titulada "Fauna alada”. Trata sobre os érganos de voo de aves
e insectos, as suas estratexias, adaptacions bioloxicas, etc.
Seguira itinerando no ano 2016.

No ano que comeza elaboraremos outra relacionada co
Cambio Climatico. No ano 2016 gustarianos que o eco do
cambio climatico e os acordos de Paris soaran ben fortes...
Axudanos a difundilos?

Se desde o colexio ou instituto, asociacion, etc. desexades
acoller esta exposicion, consultade o calendario de
exhibicion. Encantarianos achegarvola ata ahi.




www.coruna.es/medioambiente

siguenos en:

C02Coruna

@C02Coruna

@airecoruna

Para mais informacion sobre os 981 903 834
Programas de Educacion Ambiental educacionambientalcoruna@gmail.com

